
Annotatsiya. Ushbu maqolada yoshlarga oid davlat siyosatining xalgaro tajribasi tahlil qilinib, Germaniya,
Singapur va Janubiy Koreya kabi mamlakatlarning modellari asosida O‘zbekistondagi yoshlar siyosatida ularni
joriy etish imkoniyatlari o‘rganilgan. Shuningdek, milliy dasturlar va tashabbuslar tahlil qilinib, amaliyotdagi
yutuglar hamda mavjud muammolar ko‘rsatilgan. Maqolada xorijiy tajribalar asosida O‘zbekiston yoshlar
siyosatini yanada takomillashtirish bo‘yicha takliflar ilgari surilgan. Xususan, mavjud qonunchilikka tegishli
o‘zgartirish va qo‘shimchalar kiritish taklif etilgan.

Kirish. Bugungi kunda yoshlar siyosatini samarali tashkil etish har qanday davlatning
bargaror rivojlanishi uchun muhim omil hisoblanadi. BMTning ma’lumotlariga ko‘ra, dunyo
aholisining 16-30 yoshli qismi 1,2 milliard kishini tashkil etadi va bu sohaga tegishli siyosatlar
jahon miqyosida dolzarb ahamiyat kasb etmoqda [1].

Yoshlar har qanday davlatning eng katta strategik sarmoyasi hisoblanadi. Bugungi
kunda dunyo miqyosida yoshlarga oid davlat siyosatini shakllantirish va amalga oshirish
bo‘yicha turli mamlakatlarda turfa tajribalar mavjud. Bu tajribalarda yoshlarning ta’lim olishi,
mehnat bozorida o'z o‘rnini topishi, siyosiy jarayonlarda ishtirok etishi, innovatsion g‘oyalarini
ro‘yobga chiqarishiga qaratilgan yo‘nalishlar alohida ahamiyatga ega.

“Yosh avlodning fuqarolik pozitsiyasi va faolligini kuchaytirish, farzandlarimizni
mustagqil fikrlaydigan, zamonaviy bilim va kasb-hunarlarni puxta egallab, xalgaro maydonda
raqobatga kirisha oladigan barkamol shaxslar, yetuk mutaxassislar etib tarbiyalash bo‘yicha
keng ko‘lamli ishlarni olib bormoqdamiz” [2].

O‘zbekistonda so‘nggi yillarda yoshlarga oid davlat siyosatiga katta e’tibor
qaratilmoqda. Xususan, 2021-2025-yillarga mo‘ljallangan “Yoshlarga oid davlat siyosati
konsepsiyasi”, “Yoshlar — kelajagimiz” dasturi, “Yoshlar parlamenti”, “Yoshlar daftari”
mexanizmi kabi tashabbuslar bu boradagi islohotlarning asosiy poydevori bo‘lib xizmat
qilmoqda [3].

I. Xalqaro tajriba tahlili.

Germaniya

Germaniyada yoshlar siyosati federal, yer (shtat) va mahalliy darajalarda amalga
oshiriladi. Yoshlar tashkilotlari hamda jamoat institutlari davlat siyosatida faol ishtirok etadi.
Federal hukumatning “Jugendstrategie 2015-2020" dasturi yoshlarning shaxsiy rivojlanishi,
faol fuqarolik pozitsiyasi va mehnat bozoriga moslashishini ta’'minlashga qaratilgan [4].

Ahamiyatli jihatlar: Yoshlar tashkilotlarini institutsional qo‘llab-quvvatlash; ta’lim va
fugarolik ongini uyg‘un tarbiyalash.

Singapur

Singapurda yoshlar siyosati “National Youth Council” (“Yoshlar milliy Kengashi”)
tomonidan yuritiladi. “Youth Corps Singapore” (“Singapur Yoshlar korpusi”) tashabbusi orqali
yoshlar ixtiyoriy faoliyat, rahbarlik salohiyati va innovatsion loyihalarda ishtirok etish
imkoniyatiga ega [5]. Singapur modeli ta’'lim va texnologik rivojlanishga yo‘naltirilgan bo‘lib,
davlat va xususiy sektor o‘rtasida mustahkam hamkorlik mavjud.

Ahamiyatli jihatlar: yoshlarni startap va innovatsiya sohalariga jalb etish; ixtiyoriy
faoliyatni institutsional shaklda rivojlantirish.

Janubiy Koreya

Janubiy Koreya “Youth Basic Act” (“Yoshlar to‘grisidagi asosiy qonun”) orqali yoshlar
siyosatini tartibga soladi. “Youth Employment Success Package” (“Yoshlarni ish bilan
ta’'minlashda muvaffaqgiyatlar to‘plami”) dasturi orqali yoshlarni ish bilan ta’'minlash, kasbga
yo‘naltirish va motivatsiyalash choralari korilgan [6]. Axborot texnologiyalari va raqamli
savodxonlikka alohida e’tibor garatilgan.

Ahamiyatli jihatlar: bandlikka yo'naltirilgan kompleks dasturlar; ragamli
kompetensiyalar va onlayn ta’lim.

II. O‘zbekistonda yoshlar siyosati: holat va tahlil

So‘nggi yillarda O‘zbekistonda yoshlar siyosatini isloh qilishga qaratilgan bir qator
dastur va farmonlar qabul gilindi. Jumladan:

- Prezidentning 2021-yil 13-yanvardagi PF-6155-sonli Farmoni — “Yoshlarga oid
davlat siyosatini 2021-2025-yillarda amalga oshirish konsepsiyasi” tasdiglandi [3].

- “Yoshlar — Kkelajagimiz” dasturi — yoshlar tadbirkorligini qo‘llab-quvvatlash,
kreditlar ajratish, bandlikni ta’'minlashga yo‘naltirilgan [7].

- “Yoshlar daftari” — ehtiyojmand yoshlar bilan magqgsadli ishlash mexanizmi joriy
etildi.

Qo‘llanilayotgan yo‘nalishlar:

- Yoshlarning ta’lim olishi va kasbga yo‘naltirilishi.

- Yoshlar tadbirkorligini qo‘llab-quvvatlash (imtiyozli kreditlar, subsidiyalar).

- Yoshlarni madaniy-ma'’rifiy hayotga jalb etish.

- Mahalliy darajada “Yoshlar yetakchilari” orqali ishlar tashkil etilishi.

2024-yildagi ma’lumotlarga ko‘ra, “Yoshlar daftari” orqali 1,2 milliondan ziyod
yoshlarga turli ko‘maklar ko‘rsatilgan. Bundan tashqari, ta’'lim sohasida ham grantlar va
stipendiyalar soni ortib bormoqda.

I1I. Xalgaro tajribani O‘zbekistonda qo‘llash imkoniyatlari.

Xalgaro tajribalar tahlili asosida O‘zbekiston yoshlar siyosatini yanada takomillashtirish
uchun quyidagi yo‘nalishlarni tavsiya gilamiz:

‘ Xalgaro tajriba H 0‘zbekiston uchun imkoniyat ‘

Har bir tuman/shaharda “Yoshlar markazlari”

Germaniya: mahalliy darajadagi siyosat faoliyatini kuchaytirish

‘Singapur: startap va innovatsiya H“Yoshlar innovatsiya markazlari”ni tashkil etish ‘

IT ta’lim dasturlarini ommalashtirish (masalan,

Janubiy Koreya: raqamli savodxonlik “bir million dasturchi”)

IV. Yurtimizda yoshlar masalasiga alohida e’tibor qaratilib, ularning hayotini har
tomonlama yaxshilash, bilim va ko‘nikmalarini oshirish, bandligini ta’'minlash, tadbirkorlik
faoliyatini qo‘llab-quvvatlash bo‘yicha muhim chora-tadbirlar ko‘rilmogda. Shu munosabat
bilan “Yoshlarga oid davlat siyosati to‘g‘'risida”gi Qonunga bir qator dolzarb o‘zgartirish va
qo‘shimchalar Kkiritish taklif etiladi. Bu o‘zgarishlar yoshlarning hayotida yangi imkoniyatlar
eshigini ochishi shubhasiz.

Taklif etilayotgan tahrir
(qora (qalin) shrift bilan berilgan)

5-modda. Yoshlarga oid davlat siyosatining asosiy yo‘nalishlari

Yoshlarga oid davlat siyosatining asosiy yo‘nalishlari quyidagilardan
iborat:

yoshlarning huqugqlari, erkinliklari va qonuniy manfaatlarini ta’'minlash;

yoshlarning hayoti va sog‘lig‘ini saqlash;

yoshlarning ma’'naviy, intellektual, jismoniy va axloqiy jihatdan kamol
topishiga ko‘maklashish;

yoshlar uchun ochiq va sifatli ta’limni ta’minlash;

yoshlarni mehnat bozorida talab yuqori bo‘lgan kasb-hunarlarga
o‘qitish;

yoshlarni ishga joylashtirish va ularning bandligi uchun shart-sharoitlar
yaratish;

yoshlarni vatanparvarlik, fuqarolik tuyg‘usi, bag'rikenglik, qonunlarga,
milliy va umuminsoniy qadriyatlarga hurmat ruhida, zararli ta’sirlar va

oqgimlarga qarshi tura oladigan, hayotga bo‘lgan qat’iy ishonch va qarashlarga
ega qilib fuqarolik pozitsiyasini mustahkamlab tarbiyalash;

yoshlarni axloqiy negizlarni buzishga olib keladigan xatti-harakatlardan,
terrorizm va diniy ekstremizm, separatizm, fundamentalizm, zo‘ravonlik va
shafqatsizlik g‘oyalaridan himoya qilish;

yoshlarning huquqiy ongi va huquqiy madaniyati darajasini yuksaltirish;

igtidorli va iste’dodli yoshlarni qo‘llab-quvvatlash hamda rag'batlantirish;

yoshlarning yangi g‘oyalar asosida innovatsion loyihalarni ishlab
chiqish va ularni amaliyotga joriy etish;

yoshlar tadbirkorligini rivojlantirish uchun shart-sharoitlar yaratish;

yoshlarda soglom turmush tarziga intilishni shakllantirish, shuningdek
yoshlarning bo‘sh vaqtlarini mazmunli tashkil etish va yoshlar sportini
ommaviy rivojlantirish uchun shart-sharoitlar yaratish;

yosh oilalarni ma’naviy va moddiy jihatdan qo‘llab-quvvatlash, ular uchun
munosib uy-joy va ijtimoiy-maishiy sharoitlarni yaratish bo‘yicha kompleks
chora-tadbirlar tizimini amalga oshirish;

yoshlarning huquqlari va erkinliklarini ro‘yobga chiqarish sohasida
faoliyatni amalga oshiruvchi xalgaro tashkilotlar bilan hamkorlikni
rivojlantirish.

8-modda. Mahalliy davlat hokimiyati organlarining yoshlarga oid
davlat siyosati sohasidagi vakolatlari

Mahalliy davlat hokimiyati organlari:

tegishli hududda yoshlarga oid davlat siyosatining ro‘yobga chiqgarilishini
ta’'minlaydi;

yoshlarga oid davlat siyosati sohasidagi hududiy dasturlarni ishlab
chiqadi, tasdiglaydi va amalga oshiradi;

tegishli hududda yoshlarga oid davlat siyosatini ro‘yobga chigarishda
ishtirok etuvchi organlar va muassasalarning faoliyatini muvofiglashtiradi;

yoshlarga oid davlat siyosatini ro‘yobga chiqarishning samaradorligini
oshirish uchun yoshlarning ehtiyoji monitoringi olib borilishini va
baholanishini ta’minlaydi;

yoshlarning bandligi va ularni ishga joylashtirish siyosati ro‘yobga
chiqarilishini ta’'minlaydi, yoshlarni zarur kasb-hunarlarga o‘rgatadi,
mehnat bozori va yosh mutaxassislarni ishga joylashtirish amaliyoti
monitoringini tashkil etadi;

yoshlarga oid davlat siyosatini ro‘yobga chiqarishda nodavlat notijorat
tashkilotlari, fugarolarning o‘zini o‘zi boshqarish organlari hamda fuqarolik
jamiyatining boshqa institutlari bilan hamkorlik giladi.

Mahalliy davlat hokimiyati organlari qonun hujjatlariga muvofiq boshqa
vakolatlarni ham amalga oshirishi mumKkin.

12-modda. Jismoniy tarbiya va sport bo‘yicha organlarning yoshlarga
oid davlat siyosati sohasidagi vakolatlari

Jismoniy tarbiya va sport bo‘yicha organlar:

yoshlarga oid davlat siyosati sohasidagi davlat dasturlarini, hududiy va
boshqa dasturlarni ishlab chiqish hamda amalga oshirishda ishtirok etadi;

yoshlar o‘rtasida jismoniy tarbiya va sportni rivojlantirish, soglom
turmush tarzini shakllantirishga bo‘lgan intilishni va sportga qiziqishni
rag‘batlantirish bo‘yicha chora-tadbirlarni amalga oshiradi;

yoshlar o‘rtasida xalq o‘yinlari, milliy va boshqa sport turlari bo‘yicha
musobagalar o‘tkazilishini tashkil etadi;

yoshlar ortasida xalqaro sport aloqalarini rivojlantirish va
mustahkamlashda, sport musobaqalarini o‘tkazishda ishtirok etadi;

jismoniy tarbiya va sport sohasida xalqgaro hamda respublika miqyosida
o‘tkaziladigan tadbirlarda iqtidorli va iste’dodli yoshlarning ishtirok etishini
ta’'minlaydi;

ichki turizmni rivojlantirish dasturlari doirasida yoshlarni
sayohatlarini tashkil etadi;

yoshlarga oid davlat siyosatini ro‘yobga chiqarishda ishtirok etuvchi
boshga organlar va muassasalar bilan hamkorlik giladi.

Jismoniy tarbiya va sport bo‘yicha organlar qonun hujjatlariga muvofiq
boshqa vakolatlarni ham amalga oshirishi mumkin.

20-modda. Yoshlarga oid davlat siyosatini ro‘yobga chiqarishda
ommaviy axborot vositalarining ishtirok etishi

Ommaviy axborot vositalari:

yoshlarga oid davlat siyosati sohasidagi davlat dasturlarini, hududiy va
boshqga dasturlarni ishlab chiqish hamda amalga oshirishda ishtirok etadi;

yoshlarga oid davlat siyosatini ro‘yobga chiqarishga, shu jumladan sog‘lom
va barkamol yosh avlodni tarbiyalashga, jamiyat hayotida uning roli va
faolligini oshirishga, huquqiy ongi va huquqiy madaniyatini yuksaltirishga
qaratilgan tadbirlarni yoritadi;

yoshlarning ma’naviy, intellektual, jismoniy va axloqiy jihatdan kamol
topishiga ko‘maklashishga doir tadbirlarda ishtirok etadi;

yoshlarga oid davlat siyosati sohasidagi qonun hujjatlarining ijro etilishi,
davlat dasturlari va hududiy dasturlar ro‘yobga chiqarilishi ustidan
jamoatchilik nazoratini amalga oshiradji;

yoshlarga oid davlat siyosatini ro‘yobga chiqarishni amalga oshiruvchi
hamda unda ishtirok etuvchi organlar va muassasalar, shuningdek fuqarolik
jamiyatining boshqa institutlari bilan yoshlarga oid davlat siyosatini ro‘yobga
chigarish masalalari bo‘yicha hamkorlik giladi.

yoshlar tomonidan amalga oshirayotgan ibratli ishlarini keng
jamoatchilik o‘rtasida targ'ib etadi.

Ommaviy axborot vositalari qonun hujjatlariga muvofiq boshqga
tadbirlarda ham ishtirok etishi mumkin.

26-modda. Yoshlar tadbirkorligini davlat tomonidan qo‘llab-
quvvatlash

Davlat yoshlarning iqtisodiy mustagqilligini qo‘llab-quvvatlaydi.

Yoshlar tadbirkorligini davlat tomonidan qo‘llab-quvvatlash:

davlat organlari tomonidan yoshlar tadbirkorligini tashkil etishda
ko‘maklashish;

yoshlarni tadbirkorlik faoliyatiga jalb etish maqgsadida imtiyozli kreditlar
berish;

yoshlarni tadbirkorlik faoliyati asoslari bo‘yicha o‘qitish, ta’lim
muassasalari va ish beruvchilar o‘rtasida hamkorlikni shartnoma asosida
rivojlantirish;

yoshlarning biznes tashabbuslari, startaplari, g‘oyalari va
loyihalarini ro‘yobga chiqarishga ko‘'maklashish va qo‘llab-quvvatlash;

yoshlar tadbirkorligini qo‘llab-quvvatlash dasturlarini ishlab chiqish va
ro‘yobga chiqarish yo‘li bilan amalga oshiriladi.

Yoshlar tadbirkorligini qo‘llab-quvvatlash maqgsadida davlat tomonidan
gonun hujjatlariga muvofiq tegishli imtiyozlar va afzalliklar belgilanadi.

27-modda. Yoshlar ijtimoiy xizmati

Yoshlarni va yosh oilalarni ijtimoiy himoya qilish magsadida O‘zbekiston
Respublikasida yoshlar ijtimoiy xizmati faoliyat ko‘rsatadi.

Yoshlar ijtimoiy xizmati faoliyatining yo‘nalishlari quyidagilardan iborat:

yosh fuqarolarga psixologik-pedagogik, yuridik yordam ko‘rsatish va
maslahatlar berish;

imkoniyati cheklangan yosh fuqarolarga ijtimoiy yordam ko‘rsatish;

yosh oilalarga ijtimoiy yordam ko‘rsatish;

ta’lim va mehnat jamoalarida yoshlarning huquqlari, erkinliklari va
gonuniy manfaatlarini ro‘yobga chiqarishga ko‘maklashish;

yosh mutaxassislarga yangi ish joyiga moslashishida, ularni gayta
tayyorlashga va ularning malakasini oshirishga, shuningdek qonun
hujjatlarida belgilangan tartibda wularni uy-joy bilan ta’'minlashga
ko‘maklashish;

voyaga  yetmaganlar  uchun  ixtisoslashtirilgan  o‘quv-tarbiya
muassasalarida ijtimoiy yordam ko‘rsatish;

ozodlikdan mahrum etish joylaridan va ixtisoslashtirilgan o‘quv-tarbiya
muassasalaridan gaytib kelgan yosh fugarolarni ijtimoiy moslashtirish;

yoshlar tadbirkorligini rivojlantirishga ko‘maklashish;

huquqiy targ‘ibot, yoshlarni ishga joylashish, ta’lim olish va kasbiy
tayyorgarlik borasida, bo‘sh vaqtini mazmunli o‘tkazish, turizm va sport
sohasidagi imkoniyatlar to‘g'risida xabardor etish;

yoshlarning yashash joylarida bo‘sh vaqtlarini mazmunli o‘tkazishini
tashkil etish.

yoshlar o‘rtasida kitobxonlikni, mutolaa madaniyatini rivojlantirish

Yoshlar ijtimoiy xizmati o'z faoliyatini qonun hujjatlariga muvofiq boshqga
yo‘nalishlar bo‘yicha ham amalga oshirishi mumkin.

Ushbu takliflar qo‘yidagi vazifalarni ijrosini ta’'minlaydi:

1. Yoshlarni mehnat bozorida talab yuqori bo‘lgan kasblarga yo‘naltirish.

Qonunning 5-moddasiga kiritilayotgan qo‘shimchalarga muvofiq, yoshlarni zamonaviy
talablarga mos kasb-hunarlarga o‘qitish, shuningdek, ularning innovatsion g‘oyalari va
loyihalarini amalga oshirishga ko‘maklashish davlat siyosatining ustuvor yo‘nalishlaridan
biriga aylantiriladi. Bu, avvalo, yoshlarning raqobatbardoshligi va mehnat bozoridagi faolligini
ta’'minlashga xizmat qiladi.

2. Mahalliy hokimiyat organlarining vakolatlari kengaymoqda.

Qonunning 8-moddasiga ko‘ra, mahalliy davlat hokimiyati organlari faqatgina yoshlar
bandligini ta’'minlash bilan cheklanmasdan, ularni kasb-hunarga o‘qitish, mehnat bozorini
monitoring qilish va yosh mutaxassislarni ishga joylashtirishda faol ishtirok etishi lozim bo‘ladi.
Bu orqali hududlardagi yoshlar bilan bog‘liq masalalar samarali hal etiladi.

3. Turizm orqali yoshlarning dunyoqarashi kengaytiriladi.

12-moddaga kiritilayotgan qo‘shimchaga binoan, jismoniy tarbiya va sport organlari
yoshlar uchun ichki turizm bo‘yicha sayohatlar tashkil etishi nazarda tutilmoqda. Bu tashabbus
yoshlarning vatanparvarlik tuyg‘ularini mustahkamlash, tarixiy merosimizga bo‘lgan
hurmatini oshirishda muhim ahamiyat kasb etadi.

4. Ommaviy axborot vositalarining faol ishtiroki.

20-moddadagi o‘zgarishga ko‘ra, OAV yoshlar tomonidan amalga oshirilayotgan ibratli
ishlar, tashabbuslar, innovatsion loyihalar haqida jamoatchilikka keng tarqatishi kerak bo‘ladi.
Bu yoshlar o‘rtasida ijobiy misollarni ko‘paytirishga, ularni ilhomlantirishga xizmat qiladi.

5. Yoshlar tadbirkorligini yanada qo‘llab-quvvatlash.

26-moddaga qo‘shilayotgan normalarga muvofiq, davlat yoshlarning biznes
tashabbuslari, startaplari va g‘oyalarini amalga oshirishda keng ko‘lamda qo‘llab-quvvatlaydi.
Bu orqali yoshlar oz biznesini yo‘lga qo‘yishda va yangi ish o‘rinlari yaratishda katta
imkoniyatlarga ega bo‘ladi.

6. Kitobxonlikni rivojlantirish — yoshlar ma’'naviyatining poydevori.

27-moddada belgilangan yoshlar ijtimoiy xizmati yo‘nalishlariga kitobxonlik va mutolaa
madaniyatini rivojlantirish ham qo‘shilmoqda. Bu tashabbus yoshlarning ma'naviy kamoloti,
tahliliy fikrlash qobiliyati va intellektual salohiyatini oshirishga xizmat qiladi.

Yuqoridagi qo‘shimchalar yoshlarga oid davlat siyosati samaradorligini yanada oshirish,
ularning imkoniyatlarini kengaytirish va jamiyatdagi faolligini kuchaytirishda muhim rol
o‘ynaydi. Bu o‘zgarishlar nafagat yoshlar, balki mamlakatning kelajagi uchun ham katta
ahamiyatga ega. Chunki yoshlar — bu kelajagimiz poydevori.

Xulosa va takliflar. Shuning bilan birga Qonunga bildirilgan takliflarni amaliyotga
hamda ijobiy natijalar bergan xalqaro tajribalarni amaliyotda qo‘llash maqgsadida qo‘yidagi
takliflar ilgari suriladi:

1. Yoshlar tashkilotlariga mustagqillik va moliyaviy qo‘llab-quvvatlashni kengaytirish;

2. Yoshlar innovatsion loyihalari uchun venchur fondlar tashkil etish;

3. Har bir mahallada ragamli ta’lim markazlarini tashkil etish;

4. Yoshlar faolligini baholash uchun milliy reyting va monitoring tizimini joriy etish
magqgsadga muvofiq.

Ushbu kompleks chora-tadbirlar “Yoshlarga oid davlat siyosati’ni yanada
takomillashtirishga xizmat qiladi.

